
Mozzjoni għal riżoluzzjoni
Paragrafu 77

Mozzjoni għal riżoluzzjoni Emenda

77. Jikkundanna l-preżenza ta’ PMCs 
u/jew ta’ prokuri sponsorjati mill-Istat, 
bħall-Grupp Wagner li kellu rwol ta’ 
destabbilizzazzjoni fir-reġjun tas-Saħel u 
appoġġja diversi reġimi repressivi 
f’tentattiv li tiżdied l-influwenza Russa fl-
Afrika; iqis li l-kolpi ta’ stat kollha huma r-
riżultat ta’ kawżi multidimensjonali varji li 
mhumiex identiċi f’kull pajjiż u għalhekk 
jirrikjedu kunsiderazzjonijiet bir-reqqa; 
huwa maħsud madankollu bl-
espressjonijiet ta’ sentimenti anti-Ewropej 
b’saħħithom f’ċerti pajjiżi u jistieden lill-
Istati Membri u lis-SEAE jikkunsidraw li 
jżidu l-kuntatt bejn il-persuni permezz ta’ 
skambji aktar mill-qrib mal-
popolazzjonijiet lokali u mal-awtoritajiet 
nazzjonali, komunikazzjoni strateġika aktar 
immirata bil-lingwi lokali biex jiġu 
miġġielda l-effetti negattivi u jiġi indirizzat 
b’mod onest il-passat kolonjali tagħhom 
fejn meħtieġ;

77. Jikkundanna l-preżenza ta’ PMCs 
u/jew ta’ prokuri sponsorjati mill-Istat, 
bħall-Grupp Wagner u l-Africa Corps, li 
kellhom rwol ta’ destabbilizzazzjoni fir-
reġjun tas-Saħel u appoġġjaw diversi 
reġimi repressivi f’tentattiv biex iżidu l-
influwenza Russa fl-Afrika; iqis li l-kolpi 
ta’ stat kollha huma r-riżultat ta’ kawżi 
multidimensjonali varji li mhumiex identiċi 
f’kull pajjiż u għalhekk jirrikjedu 
kunsiderazzjonijiet bir-reqqa; huwa 
maħsud madankollu bl-espressjonijiet ta’ 
sentimenti anti-Ewropej b’saħħithom 
f’ċerti pajjiżi u jistieden lill-Istati Membri 
u lis-SEAE jikkunsidraw li jżidu l-kuntatt 
bejn il-persuni permezz ta’ skambji aktar 
mill-qrib mal-popolazzjonijiet lokali u mal-
awtoritajiet nazzjonali, komunikazzjoni 
strateġika aktar immirata bil-lingwi lokali 
biex jiġu miġġielda l-effetti negattivi u jiġi 
indirizzat b’mod onest il-passat kolonjali 
tagħhom fejn meħtieġ;

Paragrafu 79

Mozzjoni għal riżoluzzjoni Emenda

79. Jissottolinja li mill-ħames 
missjonijiet ta’ taħriġ tal-UE (EUTM) u 
mill-missjonijiet ta’ sħubija militari 
(EUMPM) fl-Afrika, tlieta minnhom (ir-
Repubblika Ċentru-Afrikana, il-Mali, in-
Niġer) issa qed jipproċedu b’pass ħafna 
aktar bil-mod jew ġew uffiċjalment sospiżi; 
jirrimarka wkoll li xi missjonijiet ċivili li 
jipprovdu assistenza lill-forzi tas-sigurtà 
domestiċi huma wieqfa (EUCAP Sahel 
Mali) jew qed jiffunzjonaw ħażin (EUAM 
RCA); jissottolinja l-ħtieġa urġenti li l-
persunal skjerat ikollu aċċess għal għodod, 
taħriġ, tagħmir u riżorsi li jippermettulu 
jipprovdu informazzjoni u intelligence lill-
UE u lill-Istati Membri tagħha; iqis li l-
kunċett ta’ appoġġ jibqa’ essenzjali fil-
missjonijiet ta’ taħriġ sabiex jippermetti 
lill-konsulenti Ewropej jivverifikaw bl-
aktar mod preċiż possibbli, fil-prattika, 
jekk il-programmi ta’ taħriġ ikunux twettqu 
kif suppost u jekk humiex konformi mal-
ħtiġijiet operazzjonali tal-forzi armati 
lokali;

79. Jissottolinja li mill-ħames 
missjonijiet ta’ taħriġ tal-UE (EUTM) u 
mill-missjonijiet ta’ sħubija militari 
(EUMPM) fl-Afrika, tlieta minnhom (ir-
Repubblika Ċentru-Afrikana, il-Mali, in-
Niġer) issa qed jipproċedu b’pass ħafna 
aktar bil-mod jew ġew uffiċjalment sospiżi; 
jirrimarka wkoll li xi missjonijiet ċivili li 
jipprovdu assistenza lill-forzi tas-sigurtà 
domestiċi huma wieqfa (EUCAP Sahel 
Mali), qed jiffunzjonaw ħażin (EUAM 
RCA) jew qed jirtiraw (EUCAP Sahel 
Niger); jissottolinja l-ħtieġa urġenti li l-
persunal skjerat ikollu aċċess għal għodod, 
taħriġ, tagħmir u riżorsi li jippermettulu 
jipprovdu informazzjoni u intelligence lill-
UE u lill-Istati Membri tagħha; iqis li l-
kunċett ta’ appoġġ jibqa’ essenzjali fil-
missjonijiet ta’ taħriġ sabiex jippermetti 
lill-konsulenti Ewropej jivverifikaw bl-
aktar mod preċiż possibbli, fil-prattika, 
jekk il-programmi ta’ taħriġ ikunux twettqu 
kif suppost u jekk humiex konformi mal-
ħtiġijiet operazzjonali tal-forzi armati 
lokali;

Paragrafu 80a (ġdid)

Mozzjoni għal riżoluzzjoni Emenda

80a. Jilqa’ t-tnedija tal-inizjattiva tal-
UE għas-sigurtà u d-difiża b’appoġġ 
għall-pajjiżi tal-Afrika tal-Punent li 
jinsabu mal-Golf tal-Guinea, għal perjodu 
inizjali ta’ sentejn, f’koordinazzjoni mill-
qrib mal-Kosta tal-Avorju, il-Ghana, it-
Togo u l-Benin;

Mozzjoni għal riżoluzzjoni
Paragrafu 96

Mozzjoni għal riżoluzzjoni Emenda

96. Jilqa’ l-adeżjoni tal-Finlandja man-
NATO; jiddeplora bil-qawwa d-dewmien 
tar-ratifika tal-adeżjoni tal-Iżvezja man-
NATO; jiddenunzja f’dan il-kuntest, barra 
minn hekk, it-tentattivi biex jiġu mminati l-
libertajiet demokratiċi fl-Istati Membri tal-
UE permezz tal-istrumentalizzazzjoni tal-
għoti ta’ kunsens għall-adeżjoni tal-Iżvezja 
man-NATO; jieħu nota li t-Turkija 
finalment qablet fl-10 ta’ Lulju 2023 li 
tibgħat il-Protokoll ta’ Adeżjoni tal-
Iżvezja man-NATO lill-Assemblea 
Nazzjonali Prinċipali tagħha u li taħdem 
mill-qrib mal-Assemblea biex tiżgura r-
ratifika; jesprimi dispjaċir, madankollu, li 
dan il-proċess għadu pendenti u li ma 
hemm l-ebda skeda ta’ żmien ċara, kif 
inhu l-każ fl-Ungerija; iħeġġeġ lill-
Ungerija u t-Turkija biex jirratifikaw is-
sħubija tal-Iżvezja man-NATO mingħajr 
dewmien ulterjuri; iħeġġeġ lill-awtoritajiet 
Torok iwettqu l-wegħda tagħhom ta’ 
sħubija aktar kostruttiva fin-NATO, inkluż 
fil-Lvant tal-Mediterran;

96. Jilqa’ l-adeżjoni tal-Finlandja man-
NATO; jiddeplora bil-qawwa d-dewmien 
tar-ratifika tal-adeżjoni tal-Iżvezja man-
NATO; jiddenunzja f’dan il-kuntest, barra 
minn hekk, it-tentattivi biex jiġu mminati l-
libertajiet demokratiċi fl-Istati Membri tal-
UE permezz tal-istrumentalizzazzjoni tal-
għoti ta’ kunsens għall-adeżjoni tal-Iżvezja 
man-NATO; jilqa’, f’dan ir-rigward, id-
deċiżjoni li t-Turkija damet żmien twil 
biex tieħu u li finalment tapprova l-
adeżjoni tal-Iżvezja man-NATO; iħeġġeġ 
lill-Ungerija biex tirratifika s-sħubija tal-
Iżvezja man-NATO mingħajr dewmien 
ulterjuri; iħeġġeġ lill-awtoritajiet Torok 
iwettqu l-wegħda tagħhom ta’ sħubija aktar 
kostruttiva fin-NATO, inkluż fil-Lvant tal-
Mediterran;

